
திருக்குறள் எளிய உரை பொருள்

80. நட்பு ஆராய்தல்

(ஆராய்ந்து நட்புக் கொள்ளுவது) நாடாது நட்டலின் கேடு இல்லை; நட்டபின், வீடு இல்லை, நட்பு ஆள்பவர்க்கு. 791 ஒருவருடன் நட்புக் கொண்டபின், அவரை விட்டு விடுவது முடியாத காரியம். அதனால், சரிவரத் தெரிந்து கொள்ளாமல் நட்புக் கொள்ளுவதைப் போல் கெடுதி வேறு இல்லை.

ஆய்ந்து ஆய்ந்து கொள்ளதான் கேண்மை, கடைமுறை, தான் சாம் துயரம் தரும். 792 பலமுறை, பல வழிகளிலும் ஆராய்ந்து ஏற்றுக் கொள்ளாதவனுடைய நட்பானது, முடிவில் தான் சாவதற்குக் காரணமான துன்பத்தை ஏற்படுத்தி விடும்.

குனனும், குடிமையும், குற்றமும், குன்றா இனனும், அறிந்து யாக்க நட்பு. 793 ஒருவனுடைய குணத்தையும், குடும்பத்தின் தன்மையையும், அவனிடம் உள்ள குற்றங்களையும் குறைவற்ற சுற்றத் தாரையும் ஆராய்ந்து தெளிந்து அவனோடு நட்புக் கொள்ள வேண்டும்.

குடிப் பிறந்து, தன்கண் பழி நானுவானைக் கொடுத்தும் கொளல் வேண்டும், நட்பு. 794 உயர்ந்த குடும்பத்தில் பிறந்து தன் மீது வரக்கூடிய பழிக்குப் பயப்படுகின்றவனைப் பொருள் கொடுத்தாகிலும் நட்புக் கொள்ள வேண்டும். (அப்படிப்பட்டவன் பொருளை வாங்குவானா? அவன் விருப்பம் போல் நடந்து அல்லது அவனுடைய விருப்பத்துக்கு விட்டுக் கொடுத்து நண்பனாக்கிக் கொள்வதே பொருத்தமாகும்).

அழச் சொல்லி, அல்லது இடித்து, வழக்கு அறிய வல்லார் நட்பு ஆய்ந்து கொளல் ! 795 தீய காரியத்தைச் செய்யும்போது வருத்தப்படும் படியாகச் சொல்லி இனிமேல் அப்படிச்செய்யக்கூடாதுஎன்று கண்டித்து உலக இயல்பை அறியக் கூடியவரின் நட்பை ஆராய்ந்து கொள்ள வேண்டும். 166

